
«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ»

 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

Համաձայն Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 15-րդ կետի 4-րդ ենթակետի` Հայաստանի Հան-րապետության կառավարությունը    ո ր ո շ ու մ     է.

1. Հաստատել` 

«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2012 թվականի  միջոցառումների ծրագիրը` համաձայն հավելվածի:

 2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                      

Հավելված 

ՀՀ կառավարության 2012 թվականի
----------N------------Ն որոշման
ԾՐԱԳԻՐ
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄԱՆԱԴՐԱՄԻ  ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ
	NN
ը/կ
	Միջոցառման

անվանումը
	Ակնկալվող
արդյունքը
	Պատասխանատու կատարողներ
	Կատարման ժամկետը
	Ֆինանսա-վորման աղբյուրը

	1
	2
	3
	4
	5
	6

	1. Հայաստանի ազգային մրցունակության հիմնադրամ (ՀԱՄՀ) հիմնական գրասենյակ

	1.1
	ՀԱՄՀ ընդհանուր և ծրագրային գործունեության պլանավորում, կազմակերպում, իրականացում և կառավարում
	ՀԱՄՀ բնականոն գործունեության ապահովում
ՀԱՄՀ հոգաբարձուների խորհրդի հետ արդյունավետ հարաբերությունների և շարունակական հաղորդակցության ապահովում 

ՀԱՄՀ կից մասնագիտական աշխատանքային հանձնաժողովների ստեղծում և աշխատանքների արդյունավետ ապահովում
	ՀԱՄՀ Հիմնական գրասենյակ


	2012 թ. ընթացքում
	ՀՀ պետականբյուջե

Օրենքով չարգելված այլ միջոցներ

	2. Զբոսաշրջություն

	2.1
	Հայաստանում զբոսաշրջության ռազմավարական զարգացման հայեցակարգային նպատակներին համապատասխան զբոսաշրջության խթանման միջոցառումների ծրագրի հիմնադրույթների և միջոցառումների ծրագրի մշակման աշխատանքների պլանավորում, կազմակերպում և իրականացում
	Զբոսաշրջության խթանման միջոցառումներ ծրագրի հիմնադրույթների մշակում` իրավիճակային վերլուծության, միջազգային փորձի ուսումնասիրության և շահառուների ներգրավմամբ հանրային քննարկումների հիման վրա

Զբոսաշրջության խթանման ծրագրով նախատեսված միջոցառումների ներդրման մեկնարկի ապահովում
	ՀԱՄՀ զբոսաշրջության գրասենյակ
	2012թ. 

ընթացքում

	ՀՀ պետական բյուջե
Օրենքով չարգելված այլ միջոցներ

	2.2


	Զբոսաշրջության խթանում


	Հայաստանի՝ որպես զբոսաշրջության համար բարենպաստ և գրավիչ երկրի նկարագրի ձևավորման և միջազգային շուկաներում ներկայացման ու ամրապնդման ապահովում՝ համապատասխան շահառուների ներգրավմամբ 

Մասնավորապես՝
Առնվազն երկու միջազգային հեղինակավոր զբոսաշրջային ցուցահանդեսներին, տոնավաճառներին և համաժողովներին մասնակցության ապահովում, 

Հայաստանի զբոսաշրջության խթանմանը նպաստող գովազդատեղեկատվական  փաթեթների մշակում՝ միջազգային հեղինակավոր լրատվամիջոցների հետ համագործակությամբ (CNN, Euronews, BBC) և նրա ներդրումն ապահովող միջոցառումների իրականացում
Առնվազն երկու օտարերկրյա զբոսաշրջային օպերատորների և օտարերկրյա լրագրողների ճանաչողաուսուցողական առնվազն երկու այցի կազմակերպում և իրականացում
Զբոսաշրջության տեղեկատվական կենտրոնների գործունեության հայեցակարգային դրույթների  մշակում և  ծրագրի ներդրման աշխատանքների պլանավորում, կազմակերպում և իրականացում
Հայաստանի զբոսաշրջության նոր վեբկայքի www.armenia.travel հայեցակարգի մշակում և նրա ներդրման աշխատանքների պլանավորում, կազմակերպում և իրականացում
	ՀԱՄՀ զբոսաշրջության գրասենյակ
	2012թ. ընթացքում

	ՀՀ պետական բյուջե
Օրենքով չարգելված այլ միջոցներ

	2.3
	Հայաստան միջազգային այցելությունների վիճակագրական հետազոտության իրականացում
	Հայաստան միջազգային այցելությունների վիճակագրական հետազոտությանն  աջակցություն
	ՀԱՄՀ զբոսաշրջության գրասենյակ
	2012թ. ընթացքում

	ՀՀ պետական բյուջե
Օրենքով չարգելված այլ միջոցներ

	3. «Տաթևի վերածնունդ» 

	3.1
	Տաթևի վանական համալիրի  վերականգնման աշխատանքների պլանավորում, կազմակերպում  և կոորդինացում՝ մասնավոր-պետական համագործակցության շրջանակներում
	Պատմական հուշարձանի պահպանումն ու վերականգնումն ապահովող միջոցառումների ներդրման (վերականգնման աշխատանքների)  պլանավորում, կազմակերպում և կոորդինացում՝ ծրագրի շահառուների ներգրավմամբ
Ձիթհանի` որպես թանգարան, շահագործման աշխատանքների պլանավորում կազմակերպում և իրականացում
	ՀԱՄՀ
Տաթևի վերածնունդ ծրագրի գրասենյակ
	2012թ. ընթացքում
	ՀՀ պետականբյուջե

Օրենքով չարգելված այլ միջոցներ

	3.2
	Տաթև գյուղական համայնքի համայնքային զարգացման ծրագրի մշակում՝ մասնավոր-պետական համագործակցության շրջանակներում, և ծրագրի իրականացումն ապահովող միջոցառումների պլանավորում, կազմակերպում ու կոորդինացում

	Տաթև գյուղական համայնքի կարիքների վրա հիմնված Տաթև գյուղի երկարաժամկետ համայնքային զարգացման ծրագիր՝ հիմնված տեղական կարիքների և համայնքային ունակությունների զարգացման վրա
Ծրագրով նախատեսված միջոցառումների իրականցման համար ֆինանսավորման միջոցների առնվազն 20% - ի ապահովում 

Ծրագրով նախատեսված միջոցառումների իրականցման համար անհրաժեշտ ֆոնդահայթայթում
Ծրագրով նախատեսված միջոցառումներից առնվազն 1-ի մեկնարկ  
	ՀԱՄՀ
Տաթևի վերածնունդ ծրագրի գրասենյակ
	2012թ. ընթացքում
	ՀՀ պետականբյուջե

Օրենքով չարգելված այլ միջոցներ

	3.3
	«Տաթևի վերածնունդ» ծրագրի բրենդի առաջմղման աշխատանքների  պլանավորում, կազմակերպում և  իրականացում՝ մասնավոր-պետական համագործակցության սկզբունքի շրջանակներում 
	«Տաթևի վերածնունդ» ծրագրի ճանաչելիության բարձրացման և նրա ներդրման աշխատանքների պլանավորում, կազմակերպում և իրականացում՝ ծրագրի շահառուների ներգրավմամբ

Մասնավորապես՝

առաջմղման ապահովում տեղական և միջազգային հարթակներում՝ լրագրողների և զբոսաշրջային օպերատորների այցելության կազմակերպում և իրականացում, ներկայացում միջացգային առևտրային ցուցահանդեսներում, ֆոնդհայթայթման միջոցառումների կազմակերպում, www.tatev.am կայքի թարմացում
	ՀԱՄՀ
Տաթևի վերածնունդ ծրագրի գրասենյակ
	2012թ. ընթացքում

	ՀՀ պետական բյուջե

Օրենքով չարգելված այլ միջոցներ

	4. Առողջապահություն 

	4.1
	Ուռուցքաբանության ռադիոիզոտոպային հայկական կենտրոնի աշխատանքների պլանավորում, կազմակերպում և կոորդինացում՝ մասնավոր-պետական համագործակցության շրջանակներում 
	Ուռուցքաբանության ռադիոիզոտոպային հայկական կենտրոնի ծրագրի իրականացումն ապահովող միջոցառումների պլանավորում, կազմակերպում և կոորդինացում՝ ծրագրի շահառուների ներգրավմամբ, ինչպես նաև մասնավոր ներդրողների բացահայտում

	ՀԱՄՀ առողջապահության գրասենյակ
	2012 թ. ընթացքում
	ՀՀ պետական բյուջե

Օրենքով չարգելված այլ միջոցներ

	4.2
	Սրտաբանության ռադիոիզոտոպային հայկական կենտրոնի ծրագրի մշակում 

	Սրտաբանության ռադիոիզոտոպային  հայկական կենտրոնի ստեղծման ծրագիր` 

մասնավոր ներդրողների մասնակցությամբ

	ՀԱՄՀ առողջապահության գրասենյակ
	2012 ընթացքում
	ՀՀ պետական բյուջե

Օրենքով չարգելված այլ միջոցներ


	5. Կրթություն

	5.1
	Նորարարական  համակարգերի ներդրման միջոցով մրցունակ կրթության ծրագրի հայեցակարգի հիմնադրույթների մշակում՝ մասնավոր-պետական համագործակցության սկզբունքի շրջանակներում և միջոցառումների ծրագրի մշակման աշխատանքների պլանավորում, կազմակերպում և իրականացում
	Ժամանակակից, հասանելի, որակյալ և մրցունակ կրթական ծրագրի հայեցակարգի հիմադրույթների առկայություն՝ հիմնված համակարգի ներկա իրավիճակի վերլուծության, միջազգային առաջատար փորձի ուսումնասիրության, շահառուների և աշխատանքային խմբերի ներգրավմամբ հանրային քննարկումների վրա
Ծրագրի ներդրումն ապահովող միջոցառումների պլանավորում, կազմակերպում և իրականացում՝ ծրագրի շահառուների ներգրավմամբ
	ՀԱՄՀ կրթական ծրագրերի գրասենյակ
	2012թ. ընթացքում
	ՀՀ պետական բյուջե

Օրենքով չարգելված այլ միջոցներ

	6. Հանրային կապեր, հաղորդակցություն և ֆոնդահայթայթում

	6.1
	ՀԱՄՀ գործունեության, ծրագրերի հանրային լայն լուսաբանվածության և շահառուների հետ շարունակական հաղորդակցության ապահովում  և միջոցառումների ծրագրի մշակման աշխատանքների պլանավորում, կազմակերպում և իրականացում

	ՀԱՄՀ-ի հանրային իրազեկվածության և հանրային համագործակցության արդյունավետության բարձրացում և բարենպաստ հանրային տեղեկատվական միջավայրի ապահովում՝ ծրագրի շահառուների ներգրավմամբ
Մասնավորապես՝
ԶԼՄ-ների ներկայացուցիչների`    լրագրողական-ճանաչողական այցերի, պլանավորում, կազմակերպում և իրականացում

ՀԱՄՀ-ի Համահայկական ցանցի ծրագրի համատեքստում, ԶԼՄ-ներում, այդ թվում Սփյուռքի, ՀԱՄՀ-ի, նրա գործունեության և ծրագրերի լուսաբանում 

Բովանդակային տեղեկատվական  նյութերի մշակում, տպագրում, տարածում և լուսաբանում

ՀԱՄՀ  շահառուների հետ շարունակական հաղորդակցության ապահովում

ՀԱՄՀ ծրագրերի ներդրումն ապահովող միջոցառումների, այդ թվում ֆոնդահայթայթման, պլանավորում, կազմակերպում և անցկացում
	ՀԱՄՀ հանրային կապերի և հաղորդակցության գրասենյակ
	2012 թ. ընթացքում
	ՀՀ պետական բյուջե

Օրենքով չարգելված այլ միջոցներ

	 6.2
	Հայաստանի միջազգային շուկաներում ներկայացման բրենդի հայեցակարգի հիմնադրույթների մշակում  և միջոցառումների ծրագրի մշակման աշխատանքների պլանավորում, կազմակերպում և իրականացում

	Հայաստանի բրենդի ձևավորմանն ուղղված  միջոցառումների ծրագրի հիմնադրույթների առկայություն, հիմնված ներկա իրավիճակի վերլուծության, միջազգային առաջատար փորձի ուսումնասիրության, շահառուների և աշխատանքային խմբերի ներգրավմամբ հանրային քննարկումների վրա
Ծրագրի ներդրումն ապահովող միջոցառումների պլանավորում, կազմակերպում և իրականացում՝ ծրագրի շահառուների ներգրավմամբ
	ՀԱՄՀ հանրային կապերի և հաղորդակցության գրասենյակ
	2012 թ. ընթացքում
	ՀՀ պետական բյուջե
Օրենքով չարգելված այլ միջոցներ


ՀԻՄՆԱՎՈՐՈՒՄ
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ  ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. ԻՐԱՎԱԿԱՆ ԱԿՏԻ ԱՆՀՐԱԺԵՇՏՈՒԹՅՈՒՆԸ 

«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման 2012 թվականի միջոցառումների ծրագիրը» (այսուհետև` ծրագիր) հաստատելու մասին ՀՀ կառավարության որոշման ընդունումը պայմանավորված է ՀԱՄՀ գործունեության շարունակականության ապահովման, Հայաստանի գիտելիքահեն տնտեսության զարգացման և համաշխարհային զարգացումների գործընթացում համահայկական ներուժի համախմբմամբ տնտեսական բեկումնային առաջընթացի ապահովման, և ՀՀ կառավարության կողմից գերակա ընտրված զբոսաշրջության, առողջապահության և կրթության ոլորտների զարգացմանն ուղղված ՀԱՄՀ ծրագրերի իրականացմամբ` հաշվի առնելով տնտեսության զարգացման, գործարար և ներդրումային միջավայրի բարելավման, համապատասխան ենթակառուցվածքների գնահատման, դրանց զարգացմանը խթանող միջոցառումների իրականացման և հանրային իրազեկման ապահովման խնդիրները:
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

Ներկայումս լիարժեք իրականացվում են զբոսաշրջության, առողջապահության և կրթության ոլորտներում նախատեսված ծրագրերը, ինչպես նաև ծրագրերի իրականացումն ապահովող միջոցառումների պլանավորումը, կազմակերպումը և գործարկումը:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Ծրագրով սահմանված միջոցառումների համալիր իրականացումը բխում է համապատասխան ոլորտներում պետական քաղաքականության նպատակներից, խնդիրներից և սկզբունքներից, և չի  ենթադրում իրականացվող քաղաքականության փոփոխություն: 

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Նախատեսվում է խթանել տնտեսության զարգացման համար թիրախային ընտրված ոլորտների կայուն զարգացումը և ընտրված ոլորտներում մրցունակության բարձրացումը, ներդրումների հոսքը, իրագործել տվյալ ոլորտների զարգացման համար անհրաժեշտ միջոցառումները՝ նպաստելով ՀՀ տնտեսական զարգացմանը և աջակցելով ՀՀ կառավարության իրականացվող բարեփոխումներին:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է ՀԱՄՀ կողմից, և նախագծի մշակման գործընթացում ներգրավվել են, ՀՀ էկոնոմիկայի նախարարությունը, ներգրավված ոլորտների մասնավոր և հասարակական հատվածները, շահագրգիռ տեղական և միջազգային այլ կազմակերպություններ:

6. ԱԿՆԿԱԼՎՈՂ ԱՐԴՅՈՒՆՔԸ

Ծրագրի իրականացման արդյունքում ակնկալվում է նպաստել ՀՀ տնտեսական զարգացմանը և աջակցել ՀՀ կառավարության կողմից իրականացվող բարեփոխումներին, ինչպես նաև խթանել ընտրված ոլորտներում մրցունակության բարձրացմանը:

Ակնկալվող արդյունքները, մասնավորապես, ներառում են`

· պետական-մասնավոր համագործակցության խթանման և նախատեսվող միջոցառումների իրականացման միջոցով խթանել Հայաստանի տնտեսության զարգացմանը
· գերակա ծրագրերի իրականացման միջոցով զարգացնել ընտրված թիրախային ոլորտները
· բարձրացնել Հայաստանի համաշխարհային մրցունակության աստիճանը 

· ապահովել ՀԱՄՀ կողմից իրականցվող միջոցառումնների վերաբերյալ հանրային լայն իրազեկում տեղական և միջազգային շուկաներում 

· ապահովել Հայաստանի առաջմղման քաղաքականություն և բարձրացնել Հայաստանի մասին միջազգային իրազեկվածության աստիճանը

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
 «ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ»

 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2012 թվականի միջոցառումների ծրագիրը հաստատելու մասին» Հայաստանի Հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
 «ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ»

 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման»  2012 թվականի միջոցառումների ծրագիրը հաստատելու մասին» Հայաստանի Հանրապետության կառավարության որոշման ընդունումը պետական կամ տեղական ինքնակառավարման մարմնի բյուջեների ծախսերի և եկամուտների վրա էական ազդեցություն չի ունենա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
 «ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ»

 2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման»  2012 թվականի միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծմանը և քննարկմանը հասարակությունը մասնակցություն չի ունեցել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ
ԱՄՓՈՓԱԹԵՐԹ

«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ»  2012 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն

01/1927-12  
30.03.2012թ.
	Առարկություններ և  առաջարկություններ չունի
	
	

	2.
	ՀՀ  ֆինանսների նախարարություն

1/4.5-4/3623-12 24.03.2012թ.
	Ծրագրում բացակայում է նախորդ տարիների բյուջետային հատկացումների հաշվին իրականացված ռազմավարական միջոցառումների կատարումից փաստացի արդյունքների ապահովման (այդ թվում ֆինանսական փաստացի գնահատականներով), այլ աղբյուրներից ներգրավված միջոցների չափի ու աղբյուրների, դրանք ըստ ծրագրային միջոցառումների ուղղելու, հատկացված և ներգրավված ֆինանսական միջոցների ծախսման արդյունավետության բարձրացման, ինչպես նաև ծրագրային նախորդ ժամանակաշրջանում չկատարված միջոցառումների պատճառների և դրանց գծով ձեռնարկված միջոցառումների վերաբերյալ տեղեկատվությունը:

Ներկայացված Ծրագրով չնայած պահպանվել է ՀՀ 2012թ. պետական բյուջեով Ծրագրի իրականացման համար հաստատված թվով վեց ենթածրագրերի քանակը, սակայն առանց անհրաժեշտ հիմնավորումների Ծրագրում չի ներառվել «Ոլորտները հատող» և «Ֆոնդահայթհայթման» ենթածրագրերը: Փոխարենն ընդգրկվել են «Տաթևի վերածնունդ» և «Հանրային կապեր և Հաղորդակցություն» նոր ենթածրագրերը, որոնց իրականացման համար չի ներկայացվել կատարված փոփոխությունների անհրաժեշտության, նշված ենթածրագրերի իրավական հիմնավորումների, ենթածրագրերի ընդհանուր նկարագրի, նպատակների, ակնկալվող արդյունքի, իրականացման սկզբունքների, ֆինանսական ապահովման (ֆինանսավորման աղբյուրներ, ծախսերի նախահաշիվ` ըստ ծախսային հոդվածների հաշվարկ~հիմնավորումներով) մասին անհրաժեշտ տեղեկատվությունը:
	
	 «Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2012 թվականի միջոցառումների ծրագիրն ընդգրկում է 2012թ. ընթացքում իրականացման ենթակա գործունեությունը և միջոցառումները, հետևաբար վերջինում ընդգրկված չեն նախորդ տարիների բյուջետային հատկացումների հաշվին իրականացված միջոցառումների կատարումից փաստացի արդյունքների ապահովման, այլ աղբյուրներից ներգրավված միջոցների չափի և աղբյուրների, դրանք ըստ ծրագրային միջոցառումների բաշխման վերաբերյալ տեղեկատվությունը: 

Հատկացված և ներգրավված ֆինանսական միջոցների ծախսման արդյունավետության բարձրացման, ինչպես նաև ծրագրային նախորդ ժամանակահատվածում չկատարված միջոցառումների պատճառների և դրանց գծով ձեռնարկված միջոցառումների վերաբերյալ տեղեկատվությունը` ի կատարումն ՀՀ վարչապետի 2011թ. հուլիսի 1-ի N23.19/[77120]-11/855-Ն հանձնարարականի, 2011թ. ընթացքում պարբերաբար ներկայացվել է ՀՀ կառավարություն: 

ՀԱՄՀ հոգաբարձուների խորհրդի 2011թ.հուլիսի 27-ի և հոկտեմբերի 9-ի որոշումներով հաստատվել է ՀԱՄՀ  նոր կազմակերպչակառուցվածքային մոդել, որում «Ֆոնդահայթայթման» ենթածրագիրը ընդգրկված է «Հանրային կապեր, հաղորդակցություն և ֆոնդահայթայթում» նոր ենթածրագրում, իսկ «Տաթևի վերածնունդ» ենթածրագիրը պարզապես գործառնական առումով տարանջատվել է «Զբոսաշրջություն» ծրագրից` հաշվի առնելով վերջինիս բնույթը և ծավալը:

     Ինչ վերաբերում է «Ոլորտները հատող» ենթածրագրին, ապա վերջինիս գործառույթները իրականացվելու են ՀԱՄՀ հիմնական գրասենյակի կողմից:

	3.
	 ՀՀ մշակույթի նախարարություն  

  01/3.1/1052-12   21.03.2012թ.
	Առարկություններ և  առաջարկություններ չունի
	
	

	4.
	ՀՀ առողջապահության նախարարություն

ՀՔ/11.1/2432-12 24.03.2012թ.
	«Առողջապահության ծրագիր» բաժնով նախատեսված միջոցառումների իրականացումը պետք  է համակարգվի և  իրականացվի ՀՀ առողջապահության նախարարության կողմից` նկատի ունենալով, որ ՀՀ կառավարության 2002 թվականի օգոստոսի 15-ի «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկ ստեղծելու, ՀՀ առողջապահության նախարարության կանոնադրությունը և կառուցվածքը հաստատելու մասին» N1300-Ն որոշմամբ հաստատված կանոնադրության համաձայն գործադիր իշխանության հանրապետական մարմինը, որը  մշակում և իրականացնում է առողջապահության բնագավառում ՀՀ քաղաքականությունը ՀՀ առողջապահության նախարարությունն է, որն իր կանոնադրական խնդիրների և նպատակների իրականացման համար ՀՀ օրենսդրությամբ սահմանված կարգով ի թիվս այլ գործառույթների իրականացնում է նաև առողջապահության բնագավառի առանձին ոլորտների զարգացման հայեցակարգերի, ռազմավարության, քաղաքականության մշակումն ու դրանց իրականացման նկատմամբ  դիտարկում, առողջապահության զարգացման քաղաքականության, պետական նպատակային ծրագրերի, բնակչության առողջության բարելավման, հիվանդությունների կանխարգելման և բուժման, հաշմանդամության և մահացության նվազեցմանն ուղղված ծրագրերի մշակումն ու իրականացման դիտարկում, ինչպես նաև ՀՀ սոցիալ-տնտեսական զարգացման տարեկան  և հեռանկարանային ծրագրերի առողջապահական բաղադրիչի իրականացում, բնագավառում կառուցվածքային նվաճումների ներդրման, նյութատեխնիկական հագեցվածության, տեխնիկական ու տեխնոլոգիական զարգացման քաղաքականության ծրագրերի մշակում ու դիտարկում:  

Ելնելով նշվածից գտնում ենք, որ «Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացմանը» 2012 թվականի ծրագիրը հաստատելու մասին» Հայաստանի Հանրապետության  կառավարության որոշման նախագծում ներկայացված մի շարք միջոցառումներ առողոջապահության նախարարության բացառիկ իրավասության սահմաններում են, ուստի այլ կառույցի աշխատանքային ծրագրերում ընդգրկված չեն կարող լինել: Անհրաժեշտ է վերանայել կառավարության որոշման նախագիծը առողջապահական ծրագրերի մասով:
	Ընդունվել է: 
	Նախագիծը լրամշակվել է:

	5.
	ՀՀ կրթության նախարարություն

  11/2053-12    22.03.2012թ.
	Առարկություններ և  առաջարկություններ չունի

